BEPI SARTORI


EL BOSCO DE MUGHI
Me piase el bosco de mughi.

El rùspio, el pitoco

el meso par sorte

el nè carne nè pesse

bosco de mughi.

Ghe lasso al più alti de mi,

a quei che vol córar

sempre più in su,

el bosco de pigne.

Ai più grossi

ghe lasso

el bosco de róari,

ai più forti

el bosco de ulivi.

Ai meio

ghe lasso i boschi famosi

de "ontani"

"sequoie"

"eucalipti".

Mi, par mi, me contento
del bosco de meso,
del chieto e desteso
bosco de mughi,
del sensa arie
del sensa storia
del sensa pretese
bosco de mughi.
El so parlar l'è '1 dialeto,
el so vestir
da poareto.
Ma mi
che voi gòdarme el sol
impinirme de cel
stravacarme sui prà,
mi no vedo più in là
del bosco de mughi.
